
ئه‌وه‌ی پێشــووتر له‌ ئه‌فســانه‌ و چیرۆكه‌كاندا بوو ئه‌مڕۆ 
ده‌بێتــه‌ راســتی، هــه‌روه‌ك كۆداپتــه‌ری جــۆری chAIR كــه‌ 
له‌لایــه‌ن ئه‌ندازیــار ئه‌لێكــس بۆرگــه‌وه‌ به‌رهــه‌م هاتــووه‌، ئه‌م 
كۆداپتــه‌ره‌وه‌ كــه‌ بــه‌ قالیچــه‌ی فــڕۆك ناســراوه‌ ته‌نیــا بــۆ 
وێنه‌گرتــن نییــه‌، به‌ڵكــو ده‌توانێــت كه‌ســێك چه‌نــد كه‌ســێك 
هه‌ڵبگرێ و به‌ هه‌وادا بفڕێ. كۆداپته‌ره‌كه‌ له‌ 76 رۆتۆری 

ئه‌لكترۆنــی پێكهاتــووه‌ كه‌ لێك جیا ده‌بنه‌وه‌. وزه‌كه‌ی له‌ 80 
باتری وه‌رده‌گرێ كه‌ كێشی باترییه‌كان 35 كیلۆیه‌.

ماوەیــەك لەمەوبــەر یه‌كــه‌م هه‌ڵفڕینــی كۆداپته‌ره‌كــه‌ به‌ 
سه‌ركه‌وتووی ئه‌نجام درا، به‌ڵام ته‌نیا 8 خوله‌ك فڕی ئه‌مه‌ش 
ماوه‌یه‌كی زۆر كه‌مه‌ بۆیه‌ تا گه‌یشــتن به‌سه‌ركه‌وتن 

رێگایه‌كی درێژ له‌به‌ر رێگای ئه‌لكسی دایه‌.

قالیچه‌ی فڕیوی دیجیتالی

لــه‌م ســه‌رده‌مه‌دا كــه‌ ئامرازه‌كانــی یــاری كردنــی ئه‌لكترۆنــی 
جگــه‌ لــه‌ كۆمپیوتــه‌ر و مۆبایــل گه‌لێكــن، بــه‌ڵام زۆر كــه‌س حه‌ز 
ده‌كات جارێكــی دیكــه‌ یــاری كردن به‌ ئه‌تاری كه‌ ســه‌ره‌تایی ترین 
ئامێری یاریكردنی ئه‌لكترۆنی بوو بگه‌ڕێته‌وه‌.. كۆمپانیایه‌ك ئه‌م 
خولیایــه‌ی زۆر كه‌ســی هێناوه‌تــه‌وه‌ دی و هــه‌ر بــه‌ مۆبایله‌كــه‌ی 
خۆت و ئامێری SmartBoy Hyperkin ده‌توانی یارییه‌ كلاسیكه‌ 
كۆنــه‌كان و یــاری نــوێ ئه‌نجام بده‌ی.. هــه‌روه‌ك له‌ وێنه‌كه‌دا دیاره‌ 
مۆبایله‌كه‌ ده‌چێته‌ ناو ئامێره‌كه‌ و به‌پێی دوگمه‌كانی سه‌ر ئامێره‌كه‌ 
ده‌كــرێ یارییه‌كــه‌ كۆنتــرۆڵ بكــه‌ی، جگــه‌ لــه‌ یارییه‌كانــی نــاو 
زۆر گونجاوه‌ و خودی ئامێره‌كه‌ش شه‌حن ده‌كرێته‌وه‌..مۆبایله‌كــه‌ خــودی ئامێره‌كه‌ش یاری تێدایه‌. بۆ یارییه‌ بچووكه‌كان 

یاری ئه‌تاری له‌ مۆبایلدا

یــا  ئه‌ندرۆیــد  سیســته‌می  چ  مۆبایــل  هه‌رچه‌نــده‌ 
سیســته‌می ios واته‌ ئایفــۆن خۆیان كیبۆردی مه‌جازیان 
تێدایه‌، به‌ڵام جیاوازی حه‌قیقی مه‌جازی گه‌لێك زۆره‌.. 
راســته‌ مۆبایــل بــۆ نووســینی بابه‌تی زۆر نابێــت، به‌ڵام 
جار هه‌یه‌ ناچاری چه‌ند لاپه‌ڕه‌یه‌ك به‌ مۆبایل بنووســی 
بــه‌ كیبــۆردی مه‌جازی مۆبایل نووســینی لاپه‌ڕه‌یه‌كیش 

دژواره‌...

كیبۆردێكی بچـــــــــــــــــــــــــــووك بۆ مۆبایل

بــۆ  میمــۆری  فــاش  دوای  لــه‌ 
قه‌بــاره‌ی  بــه‌  ئه‌ویــش  داتــاكان،  هه‌ڵگرتنــی 

هارددیســك  داتــاكان  كردنــی  ئه‌رشــیف  و  گــه‌وره‌ 
گرنگــی تایبه‌تــی خــۆی هه‌یــه‌، جیــاوازی نێــوان فــاش 

میمۆری و هارددیســك له‌وه‌دایه‌، فلاش میمۆری زیاتر بۆ راگواســتن و 
هه‌ڵگرتنی داتاكان بۆ ماوه‌یه‌كی ســنووردار و كورت مه‌ودایه‌، به‌ڵام ئه‌گه‌ر بته‌وێ داتاكان 

له‌ ماوه‌یه‌كی درێژخایه‌ندا هه‌ڵگری و كێشه‌ی بۆ نه‌یه‌ته‌ پێش ئه‌وه‌ هارددیسكی گرنگی خۆی هه‌یه‌.
كۆمپانیــای )silicon power( یه‌كێكــه‌ لــه‌و كۆمپانیایانــه‌ی كــه‌ زیاتــر چالاكییانه‌ی له‌ بــواری هه‌ڵگرتنی 

داتاكانــدا چڕكردۆتــه‌وه‌، بــه‌م دواییــه‌ چه‌ند جۆره‌ هاردێكی به‌رهه‌م هێناوه‌ كه‌ توانــا و تایبه‌تمه‌ندییه‌كانیان 
جیاوازه‌.

هارددیسكی جۆری diamond D30 به‌جۆرێك دروست كراوه‌ كه‌ له‌به‌ركه‌وتن و تێچوونی 
ئاو كێشــه‌یه‌ی بۆ نه‌یه‌ته‌ پێش. هارددیســكی ناوبراو چه‌ند جۆره‌ قه‌باره‌ی بۆ داكردن هه‌یه‌ 

وه‌ك 5 ترابایت، 4 ترابایت و 2 ترابایت و 1 ترابایت.. له‌گه‌ڵ هه‌موو سیســته‌مێكی ویندۆز 
و لینۆكس و ماك ده‌گونجێت. كێشی هاردیسكه‌كه‌ له‌ 137 گرام هه‌تا 242 گرامه‌.

هێز و 
سكی به‌

هارددی

 متمانه‌
جێگای

له‌مێــژه‌ له‌لایــه‌ن كۆمپانیاكانــی به‌رهه‌مهێنــی ئامێــری دیجیتالــی هه‌وڵدراوه‌ 
قه‌ڵــه‌م و كاغــه‌ز به‌شــێوه‌ی كلاســیكی نه‌مێنــێ و بۆیــه‌ قه‌ڵه‌مــی دیجیتالــی و 
كاغه‌زی دیجیتالیان به‌رهه‌م هێناوه‌. یه‌كێك له‌و كۆمپانیانه‌ wacomه‌ كه‌ دوو پاد 
)دۆشكه‌چه‌(ی زیره‌كی به‌ناوه‌كانی bamboo salte و bamboo به‌رهه‌م هێناوه‌ 
له‌گه‌ڵ قه‌ڵه‌می زیره‌كی bamboo omi، هه‌رچه‌نده‌ ئه‌و ئامێرانه‌ له‌مێژه‌ به‌رهه‌م 
هاتــوون بــه‌ڵام لــه‌ نوێترین ڤێرژنیاندا گۆڕانكاریان تێــدا پێكهاتووه‌و تایبه‌تمه‌ندی 

نوێیان بۆ زیاد كراوه‌.
به‌ ئاســانی له‌ســه‌ر په‌ده‌كه‌ هه‌رچی بنووســی به‌ داگرتنی دوگمه‌یه‌ك ئه‌وه‌ی 
نووسیوته‌ یان كێشاوته‌وه‌ بۆ سه‌ر ئه‌پلكه‌یشنێكی تایبه‌ت به‌ خۆی به‌ڕێ ده‌كرێت.  

له‌سه‌ر دوو كاغه‌زی ستانده‌ری A4 و A5 ده‌گونجێت. 
بــۆ به‌كارهێنانــی ئــه‌و ئامێــره‌ هۆشــمه‌نده‌ پێویســت ده‌كات ئه‌كاونتێكــت لــه‌ 

كۆمپانیــادا هه‌بێــت و ئه‌وكات شــوێنی داكردنــی 5 گێگابایت پێده‌درێ، ئه‌م 
شــوێنه‌ش به‌قــه‌د خه‌زنكردنــی شــه‌ش هــه‌زار لاپه‌ڕه‌یه‌ وزیاتریش.. خۆشــت 

ده‌توانی به‌ دانانی پاره‌یه‌كی كه‌م 50 گێگابایت وه‌ده‌ست بێنی.. 
ده‌فته‌رچــه‌ دیجیتالییه‌كــه‌ نووســینه‌كه‌ت ده‌كاتــه‌ بــه‌ دیجیتالــی و 

به‌هــه‌ر فۆنتێــك كه‌مه‌به‌ســته‌ ده‌گــۆڕدرێ. واته‌ تــۆ له‌بری تایب 
كــردن له‌ســه‌ر كاغــه‌ز دیجیتالییه‌كــه‌ بنووســه‌ و دواتــر بیگۆڕه‌ 

و  شــێوه‌كار  هونه‌رمه‌ندانــی  مه‌به‌ســتته‌.  فونتــه‌ی  بــه‌و 
ئه‌ندازیارانیــش ده‌توانــن ئه‌وه‌ی مه‌به‌ســتیانه‌ بیكێشــنه‌وه‌ 

یان دیزاینی بكه‌ن.

قه‌ڵه‌م و ده‌فته‌رچه‌ی یادداشتی دیجیتالی

كیبۆردگه‌لی زۆر بۆ مۆبایل به‌رهه‌م هاتوون یه‌كێك له‌و 
كیبۆردانه‌ جۆری jorno یه‌.. تایبه‌ته‌ به‌ ئایفۆن و بۆ هه‌ر 
مۆبایلكــی دیكه‌ش ده‌گونجێــت. كیبۆرده‌كه‌ دوگمه‌كانی 
زۆر بچووكتــرن لــه‌ دوگمه‌ی كیبۆردی ئاســایی و جگه‌ 
له‌وه‌ش خودی كیبۆرده‌كه‌ش ده‌نوشــتێته‌وه‌و هێنده‌ی دیكه‌ 
قه‌بــاره‌ی بچووكتــر ده‌بێتــه‌وه‌. كاتێــك كیبۆرده‌كه‌ شــه‌حن 

ده‌بێته‌وه‌ هه‌تا مانگێك شه‌حنی دانابه‌زێت.

كیبۆردێكی بچـــــــــــــــــــــــــــووك بۆ مۆبایل

هەر جارە و وەڵامی پرسیارێك

خوێنه‌رێكــی به‌ڕێــز ده‌پرســێت، مۆبایله‌كه‌م ناتوانم هیچ شــتێكی 
نــوێ دابه‌زێنــم یــان وێنه‌یــه‌ك بگــرم په‌یــام ده‌دات كــه‌ میمــۆری پڕ بووه‌ 

كه‌چی میمۆریش پڕ نه‌بووه‌ رێگا چاره‌ چییه‌؟
خوێنــه‌ری به‌ڕێــز هــۆكاری هاتنی ئه‌و په‌یامه‌ بۆ ئــه‌وه‌ ده‌گه‌ڕێته‌وه‌ كه‌ یان رامی 
مۆبایله‌كــه‌ت كه‌مــه‌، یان چه‌ندیــن پرۆگرامت پێكه‌وه‌ كردوونه‌ته‌وه‌، یــا چه‌ند پرۆگرامێكت 
ســڕیوه‌ته‌وه‌ بــه‌ڵام فایلــه‌ شــاراوه‌كانی ئه‌و پرۆگرامه‌ هه‌رماونه‌ته‌وه‌.. بــۆ رێگا چاره‌ی ئه‌وه‌ ده‌بێت 
له‌ســه‌ره‌تادا هه‌موو پرۆگرامه‌كان دابخه‌ی، دواتر بچیه‌ ســه‌ر به‌شــی پرۆگرامه‌كان بزانه‌ كامه‌ پرۆگرام 
داتاكانی شــوێنی زۆریان داگرتووه‌، تۆڕه‌كۆمه‌ڵایه‌تییه‌كان به‌گشــتی داتاكانیان زۆر شــوێن داده‌گرن، داتاكان 

بسڕیه‌وه‌.. وێنه‌ و فیلمه‌كان بۆ سه‌ر میمۆری كارت یا بۆ سه‌ر گوگل درایو یا درۆپ بۆكس رابگوازی..

ئامێرێك بۆ شه‌حنكردنه‌وه‌ی باتری

وێنه‌ی ڤیكتۆر )vector( ئه‌و وێنانه‌ن كه‌ كوالیتی و دیقه‌یان زۆر له‌ســه‌رێیه‌ و به‌ڵام قه‌باره‌ی هه‌ڵگرتنیان زۆر له‌ خوارێیه‌.. ئه‌وه‌ باشــترین خاڵی ئه‌و جۆره‌ 
وێنانه‌یه‌.

ئه‌وانــه‌ی گرافیــك و نه‌خشه‌ســازی ده‌كــه‌ن ده‌زانــن كــه‌ پرۆگرامــی فۆتۆشــۆپ له‌ ریزی پرۆگرامــه‌ مه‌زنه‌كان دێت و لــه‌ ریزی یه‌كه‌میان دێــت.. پرۆگرامی 
Adobe Illustrator كه‌ ئه‌ویش ســه‌ر به‌ زنجیره‌ پرۆگرامی ئه‌دۆبه‌، له‌ ریزی یه‌كه‌مه‌كان دێت بۆ دروســتكردن و ده‌ســتكاری كردنی وێنه‌ی ڤیكتۆر.. دوایین 
 Adobe Illustrator ه‌، هه‌ندێــك لــه‌ تایبه‌تمه‌ندییه‌كانی پرۆگرامه‌كه‌ بۆ ئه‌وانه‌ی شــاره‌زای پرۆگرامــیAdobe Illustrator CC ڤێرژنــی ئــه‌م پرۆگرامــه‌

CC نین ئه‌مانه‌ن:
- له‌گه‌ڵ گشت پرۆگرامه‌كانی زنجیره‌ی ئه‌دۆب ده‌گونجێت.

- جگه‌ له‌ زنجیره‌ی خۆی له‌گه‌ڵ زیاتر له‌ 100 پرۆگرامی دیكه‌ش ده‌گونجێت.
- ئه‌وپه‌ڕی وردبینی له‌ نه‌خشه‌سازی جۆره‌كانی ڤیكتۆر.

- ئه‌وپه‌ڕی وردبینی له‌ نیشاندانی ئێفكتێه‌ نوێیه‌كاندا.
- پشتیوانی كردن له‌ زۆربه‌ی زمانه‌كان بۆ نموونه‌ زمانی كوردیش.

- له‌گه‌ڵ هه‌موو سیسته‌مه‌كانی ویندۆز ده‌گونجێت.

شه‌حنكردنه‌وه‌ی باتری جۆری AA واته‌ ئه‌و باتریانه‌ی كه‌ ده‌كرێت له‌ جارێك زیاتر به‌كاریان بێنی 
گرنگــی خــۆی هه‌یــه‌، ئه‌گه‌رچــی زۆربه‌ی كۆنتڕۆڵه‌كانــی ماڵه‌وه‌ یان ئامێره‌كانــی وه‌ك كامێرا، 
زه‌خــت پێــو، جه‌ره‌ســی ده‌رگا..تــاد باتریان ده‌وێــت كه‌متر باتری جــۆری Ni-Cdیان جۆری 
Ni-MH بــه‌كار دێنیــن.. بــۆ شــه‌حنكردنه‌وه‌ی باتری هه‌رچه‌نده‌ ئامێــری بچووك هه‌یه‌ كه‌ 
هه‌تا 8 باتری و زیاتریش شه‌حن ده‌كاته‌وه‌، به‌ڵام هیچ ئامێرێك وه‌ك ئامێری Eneroid نییه‌ 
كه‌ ده‌كرێت زیاتر له‌ 100 باتریش پێكه‌وه‌ شه‌حن بكاته‌وه‌، به‌بێ ئه‌وه‌ی شوێنی تایبه‌تی هه‌بێت 
بــۆ دانانــی جه‌مســه‌ره‌كانی باتری.. به‌ڵكو خۆی وه‌ك ســندوقێكی بچوك ده‌چێــت و باترییه‌كان 
هه‌ڕه‌مه‌كی تێداوێی.. به‌رزایی  ئامێره‌كه‌ 8 ئینجه‌. ئامێره‌كه‌ له‌ دوو به‌ش پێكهاتووه‌ به‌شی سه‌ره‌وه‌ 
باتری شــه‌حن نه‌كراوه‌كانی تێداوی و خواره‌وه‌ش ئوتۆماتیكی هه‌ر باترییه‌ك شــه‌حن ببێته‌وه‌ ده‌چێته‌ خواره‌وه‌.. 
شاشــه‌یه‌ك هه‌یــه‌ بــۆ نیشــاندانی ئاســتی پڕبوونه‌وه‌ی باتــری و به‌كارهێنــه‌ر ده‌زانێت چه‌ندی مــاوه‌ باترییه‌كان 

شه‌حن  ببنه‌وه‌..

ناسراوترین پرۆگرام بۆ وێنه‌ی ڤیكتۆر

پرۆگرامــی پاوه‌رپۆینــت PowerPoint  بــۆ نیشــاندانی ســایده‌كان 
بــۆ روونكردنــه‌وه‌ی زیاتــری مه‌به‌ســته‌كان، به‌تایبــه‌ت بــۆ مامۆســتایان و 

خوێندكاران گرنگی خۆی هه‌یه‌، نه‌ ته‌نیا ئه‌وان به‌ڵكو بۆ ســیمینار و خوله‌كانی 
فێركاریشی بایه‌خی تایبه‌تی هه‌یه‌..

به‌كارهێنانــی پاوه‌رپۆینــت ئاســانه‌ بــه‌ڵام كات گــره‌، بۆ ئه‌وه‌ی به‌ ئاســانی باشــترین لاپه‌ڕه‌ 
و فرێمــی ئاماده‌كــراوت ده‌ســت بكــه‌وێ ســه‌ر لــه‌ ســایتی http://slidehunter.com/ بــده‌.. ســایتێك 

كــه‌ هــه‌زاران لاپــه‌ڕه‌ی ئاماده‌كــراوی تێدایه‌.. به‌كارهێنه‌ر ته‌نیا ئه‌وه‌نده‌ی له‌ســه‌ره‌ كــه‌ ده‌قه‌كان بگۆڕێ یان 
گۆڕانكاری له‌ ستایل و فۆنته‌كه‌ی دا بكات، ئه‌گینا خۆیان ئاماده‌كراون و هیچ پێویست به‌ ماندووبوون ناكات..

ســكاینه‌ر بۆ گۆڕینی داتای ســه‌ر به‌ڵگه‌ و دوكیۆمێنتی ســه‌ر كاغه‌ز به‌ به‌ڵگه‌ی دیجیتالی گرنگی 
خۆی هه‌یه‌، سكاینه‌ره‌كان گه‌وره‌ و بچووكیان یه‌ك ئه‌رك ئه‌نجام ده‌ده‌ن ئه‌ویش ئه‌وه‌یه‌ كۆپییه‌كی دیجیتالی 

له‌ كاغه‌ز و دۆكیۆمێنته‌كان بگرن.. ره‌نگه‌ بڵێن سكاینه‌ره‌ بچووكه‌كانیش هه‌مان رۆڵی سكاینه‌ره‌ گه‌وره‌كان 
ده‌بینــن، ده‌كــرێ بڵێیــن له‌وانــه‌ش گرنگتــر بــۆ نموونــه‌ ســكاینه‌ری جــۆری Fujitsu ScanSnap iX100 كه‌ 

سكاینه‌رێكی پورتێبڵه‌ و هه‌ڵگرتنی زۆر ئاسانه‌، كێشی سكاینه‌ره‌كه‌ ته‌نیا 400 گرامه‌ و ته‌نیا له‌ 5 چركه‌دا 
لاپه‌ڕه‌یه‌كی A4 سكان ده‌كات، بگره‌ لاپه‌ڕه‌ی گه‌وره‌تریش سكان ده‌كات، خاڵی گرنگ له‌وسكاینه‌ره‌دا ئه‌وه‌یه‌ 

له‌ یه‌ك كاتدا هه‌ردوو رووی په‌ڕێك سكان ده‌كات، سكاینه‌ره‌كه‌ له‌گه‌ڵ مۆبایل و كۆمپیوته‌ر په‌یوه‌ند ده‌درێت، 
خاڵی هه‌ره‌ گرنگ له‌و مۆبایله‌دا ئه‌وه‌یه‌ كه‌ په‌یوه‌ندییه‌كه‌ به‌بێ وایه‌ره‌ و جگه‌ له‌وه‌ش خۆی راسته‌وخۆ هێڵی 

ئینته‌رنێت وه‌رده‌گرێ و دوكیۆمێنته‌كان ده‌توانێت له‌كاتی سكانكردندا بۆ هه‌ركه‌سێك مه‌به‌سته‌ له‌ هه‌ر شوێنێك 
بی به‌ڕێ بكه‌ی، خۆی شه‌حن ده‌بێته‌وه‌و پێویستی به‌كاره‌بای راسته‌وخۆ نییه‌ و باترییه‌كه‌ی هه‌تا 260 لاپه‌ڕه‌ 

ســكان كردن دانابه‌زێت. شــوێنی تایبه‌تی هه‌یه‌ بۆ ســكانكردنی كارتی بیزنس و ریكلام و پێناســه‌ وه‌ هه‌روه‌ها 
شــوێنی تایبه‌تــی هه‌یــه‌ بــۆ ســكانكردنی وێنه‌كان به‌ هــه‌ر قه‌واره‌یه‌ك بن. پرۆگرامــی تایبه‌تی خۆی به‌ناوی 

ScanSnap Cloud كه‌ راسته‌وخۆ فایله‌ سكانكراوه‌كان بۆ dropbox یان گوگل درایڤ به‌ڕێ ده‌كات. خودی 
ســكاینه‌ره‌كه‌ لاپه‌ڕه‌ ســكانكراوه‌كان ده‌كاته‌ به‌ pdf و هه‌روه‌ها ده‌توانێت نووســراوی سه‌رلاپه‌ڕه‌كان بكاته‌وه‌ ده‌ق و 

جارێكی دیكه‌ ده‌ستكاریان بكه‌ی.
خاڵێكی به‌رچاو له‌و سكاینه‌ره‌دا ئه‌وه‌یه‌ كاتێك لاپه‌ڕه‌یه‌ك سكان ده‌كات گه‌ر وێنه‌ بێت له‌ شوێنی تایبه‌ت به‌ 

وێنه‌ بۆ نموونه‌ گالێری مۆبایله‌كان خه‌زنی ده‌كات، ئه‌گه‌ر ده‌قیش بێت له‌ مه‌ی دۆكیۆمێنتدا خه‌زنی ده‌كات 
و كارئاسانی زۆر ده‌كات بۆ لێكجیاكردنه‌وه‌ی لاپه‌ڕه‌ سكانكراوه‌كان..

